
PREDGOVOR 

Ovo je šesta i posljednja knjiga moga djela »Iskorišćavanje šuma«. 
Njome je zaključen prikaz tehnike iskorišćavanja šuma. Taj prikaz 
donesen je načinom, za koji smo smatrali, da metodički najbolje odgo­
vara knjizi, koja u isti čas treba da bude udžbenik i priručnik. 

Tko bude čitao knjigu kao udžbenik, naći će u njoj zaokružena 
sliku prostrane oblasti upotrebe drveta i ostalih produkata šume. A ne 
valja smetnuti s uma, da je. upotreba upravo krajnji cilj kome služi 
čitava tehnika iskorišćavtanja. Tko knjigu bude prelistavao kao priručnik, 
osjetit će kako su materijalna kultura —• a dobrim dijelom i duhovna 
kultura — kemijska industrija, tehnika i privreda nedjeljivo vezane 
za drvo i ostale produkte šume. 

Prirodno je, da se tok historijskih događaja odrazio i na strukturi 
djela. Prve četiri knjige izašle su u vremenu od godine 1931. do 1935. 
U knjizi petoj i šestoj bila su potrebna izvjesna pomjeranja u razmje­
štaju grade i promjene u načinu prikazivanja. Industrijalizacijom zemlje, 
planskom privredom I proširivanjem nastavnog plana iz oblasti iskorišća­
vanja šuma na šumarslcitn fakultetima, javila se potreba da se ta oblast 
obuhvati što potpunije. 

Knjiga šesta sastoji se stvarno iz dvije Česti. Prvom česti, koja 
govori o upotrebi drveta, ona se neposredno veže o prvih pet knjiga\ 
U drugoj česti razrađeno je pitanje ostalih takozvanih sporednih produ­
kata Šume. 

Istina, šesta knjiga čini zaključni dio cjeline, no ona je pisana na 
način, koji omogućava da se ona čita i zasebno. Zbog toga će se čitaocu 
činiti, da su mu neki prikazi poznati već iz ranijih svezaka. Takav način 
pisanja vršen je namjerno, da bi čitalac, koji se zanima za upotrebu 
drveta, imao pred očima zaokruženu cjelinu, a da ne mora pojedinosti 
tražiti u ranijim svescima. 

No da se čitaocu omogući vezivanje grade, to jest, da se olakša tra­
ženje onoga, što je o istom pitanju rečeno već ranije, doneseni su u 
zagradama brojevi knjige i strane, na kojima je pisano o istom pred­
metu. Sa istim ciljem donesen je na kraju knjige alfabetski registar 
materije za svih šest knjiga. 

U obradi sporednih produkata knjiga se razlikuje od ostalih evrop­
skih udžbenika. Današnje privredne prilike, dale su mnogome dosadanjem 
sporednom produktu šume veće značenje nego ranije (kora, smola, 
ljekovito bilje). Poneki zaboravljeni produkat šume dolazi ponovo na 
površinu. Otuda potreba da se pitanje iskorišćavanje sporednih produ­
kata obradi opširnije. 

Vjerujući, da će historijski ekskurzi biti od koristi piscima buduć­
nosti, koji će pisati historiju naših šuma i njihovog iskorišćavanja, mi 
smo često zagledali u prošlost, pa i u onu vrlo daleku. 

Na ovome mjestu izražavamo svoju zahvalnost Ministarstvu indu­
strije, koje je omogućilo izdavanje knjige, i Saveznoj Komisiji za Stan­
dardizaciju, koja je dopustila, da se u knjigu unesu izvaci iz standarda. 

Drugovima ing. Adamu Armandi, red. profesoru, ing. Krunoslavu 
Tonkoviću, hon. nastavniku tehničkog fakulteta u Zagrebu, ing. Stanku 
Flöglu, profesoru, dr. ing. Milanu Aniću, izvanrednom profesoru pölj. 
šumarskog fakulteta u Zagrebu, i Krešimiru Mihokoviću, nastavniku Indu­
strijske škole u Zagrebu, koji su čitali pojedina poglavlja knjige, zahva­
ljujem za njihove primjedbe i predloge i na ovome mjestu. 

Naročitu zahvalnost dugujem svome mnogogodišnjem saradniku i 
drugu dr. ing. Ivi Horvatu, sveučilišnom asistentu, koji je izvršio 'sređi­
vanje rukopisa i korekture. Drugovi, ing. Roko Benić, asistent i Marko 
Špalj, demonstrator mnogo su me zadužili svojim radom oko opreme 
knjige i za pomoć oko korekture. 

Čitaoce molim, da mi saopće sve eventualne greške i nedostatke na 
koje naiđu čitajući knjigu. 

U Zagrebu, mjeseca februara 1948. 
UGRENOVIČ 

U p o t r e b a d r v e t a 

U V O D 
Izlažući predmet nauke o iskorišćavanju šuma mi smo se poslužili 

načinom, koji nam se činio tehnički najjednostavniji i metodički naj­
jasniji. Udarili smo putem, koji je zacrtan vremenskim slijedom radova 
od šume do mjesta upotrebe drveta. Da ukratko pregledamo put, koji 
smo .prevalili u dosadašnjih pet knjiga. Pošli smo od šume kao mjesta, 
na kome priroda stvara materiju zvanu drvo. Tehničke osobine drveta 
prikazali smo u »Tehnologiji drveta«. Da bi materija drvo postala upo­
trebljiva za potrebe čovjeka, živa dubeća stabla šume trebalo je oboriti 
i iz njih izraditi produkte (Sortimente). Tu fazu iskoriščavanja označili 
smo izrađivanjem. Izrađene produkte trebalo je naročitom tehnikom 
krenuti sa mjesta izrade i prenijeti ih do mjesta prerađivan] a, trgovanja, 
upotrebe, trošnje. Radu u toj fazi dali smo ime iznošenje. Neki produkti 
mogli su biti upotrebljeni u obliku, u kome su izrađeni u šumi. Naprotiv, 
neki — da bi se mogli upotrebiti — morali su biti prerađeni mehaničkim 
ili kemijskim načinom. 

Krajnji cilj svega rada oko iskoriščavanja šuma jest; dati izrađenim, 
iznesenim i prerađenim proizvodima takav oblik, dimenzije i kvalitet, 
da bi se oni mogli što sbolje upotrebiti za namirivanje potreba čovjeka. 
Tu fazu, posljednju u nizu radova oko iskoriščavanja šuma, zovemo 
upotreba drveta. Prikazati tu fazu iskoriščavanja šuma zadatak je prvoga 
dijela ove knjige. 

Kako se iz izloženoga vidi, upotrebi drveta u pravilu prethode 
Izvjesni tehnički radovi bilo u Šumi, bilo na postrojenjima i u radioni­
cama. No ne mora da prije svake upotrebe drveta budu izvršeni svi rečeni 
radovi; nekih radova može da i ne bude prije upotrebe. 

Rijetki su slučajevi da upotrebi drveta prethodi samo obaranje. 
Takav je slučaj kad se tanka stabalca (sa krošnjom) upotrebljavaju u 
dekorativne ciljeve. Izvjesni sortimenti (od obloga drveta; jarboli, piloti, 
telegrafski i telefonski stupovi, hmeljarci, kolje za vinograd; od tesa­
noga drveta: željeznički pragovi, građevno drvo; od cijepanoga drveta: 
dužica, vratila, Šindra) mogu biti predmetom upotrebe neposredno poslije 
/faze izrađivanja. Velika je količina produkata, koji se mogu upotrebiti 
tek pošto su — poslije obaran ja i izrađivanja — prošli j:oš i fazu meha-

